
 

   
Aðalfundur Byggðasafns Árnesinga bs.  

haldinn í Tryggvaskála á Selfossi 29. september 2026 
 

Dagskrá aðalfundar (haustfundur).  

Aðalfundur Byggðasafns Árnesinga bs. er haldinn í Tryggvaskála á Selfossi þriðjudaginn 29. 
september 2026 að viðstöddum undirrituðum fulltrúum. Lýður Pálsson, safnstjóri Byggðasafns 
Árnesinga bs., situr einnig fundinn.   

1. Fundarsetning (kosning fundarstjóra og fundarritara) 
Árni Eiríksson, formaður stjórnar Byggðasafns Árnesinga bs., setur fundinn kl. 12:45 og býður 
fulltrúa velkomna. Í upphafi fundar kallar formaður eftir athugasemdum við útsent fundarboð. 
Engar athugasemdir eru gerðar. Lögmæti fundar er kannað og hann staðfestur. Einnig leggur 
hann til að formaður verði fundarstjóri og Rósa Sif Jónsdóttir verði fundarritari og er það 
samþykkt samhljóða. Síðan er gengið til dagskrár. 
 

2. Fundargerðir stjórnar lagðar fram til kynningar 
Lýður sýnir myndir frá safnstöðum Byggðasafns Árnesinga: Húsinu á Eyrarbakka, Kirkjubæ, 
eggjaskúr, beitingaskúr, Sjóminjasafninu, Rjómabúinu á Baugstöðum, Þuríðarbúð og Búðarstíg 22.  
Um 8.000 gripir og fjölmargar ljósmyndir eru í vörslu safnsins. Safnið var stofnað 1953 og hófst 
þá strax söfnun gripa. Safnið var fyrst til húsa við Tryggvagötu á Selfossi en árið 1994 var safnið 
fært í Húsið á Eyrarbakka og í framhaldi bættust við önnur sýningarhús.  
Fer hann yfir viðburði sem hafa verið í safninu á árinu, m.a. var Mugison með tónleika í júní og 
Þjóðbúningafélag Íslands kom á Jónsmessuhátíð. Brunaliðsdagur var haldinn á Sjóminjasafninu 
og var hann vel sóttur en einnig hafa verið ýmsir tónleikar og aðrir viðburðir í safninu.  
Í safninu fer fram mikil fræðsla til skólahópa og nú í september hefur verið ullarmánuður í 
smiðjunni og hefur Ásthildur Magnúsdóttir verið að kenna m.a. hvernig hægt er að búa til þráð 
úr ull og hafa nemendur fengið að prófa. Eins hafa skólahópar heimsótt Þuríðarbúð og Rjómabúið. 



Sérsýningar í safninu núna eru Bjargvætturinn í Kirkjubæ, Yfir beljandi fljót í Húsinu og sýningin 
Bátar og býli sem er í Sjóminjasafninu.  Byggðasafnið fékk úthlutað frá Safnaráði styrki upp á 3,3 
millj. kr. fyrir sérverkefni en safnstjóri hefur einnig sótt styrki frá fleiri aðilum.  
Unnið er að niðurtöku á sýningu í forsal safnsins en í framhaldi verður unnið að nýrri sýningu þar.  
Kynnir Lýður starfsmenn safnsins sem eru fjórir. Safnið verður opið á sunnudögum í október. Nýr 
starfsmaður, Auður Ösp Gilsdóttir, verður með rollusmiðju í fjárhúsinu en það verður unnið úr 
íslenskri ull. Linda Ásdísardóttir verður með fyrirlestur um minjasöfnun á Grænlandi og Lýður 
leiðir gesti um húsakost safnsins í lok mánaðarins.  Sylvía Kristjánsdóttir grafískur hönnuður er í 
40% starfi og hannar auglýsingar, kynningarefni og öll sýningarspjöld á sýningar safnsins. 
 
Lýður fer yfir fundargerðir aukaaðalfunda frá 14. apríl og 29. júní og fundargerð fráfarandi 
stjórnar nr. 22 frá 18. maí. Fundargerðir nýrrar stjórnar nr. 1 frá 20. ágúst og nr. 2 frá 22. 
september.  Fundargerðir eru lagðar fram til kynningar.  
 
Segir Lýður frá því að unnið sé að því að Rjómabúið á Baugstöðum verði í umsjón og rekstri 
Byggðasafns Árnesinga eins og samþykkt var á vorfundi 14. apríl sl.   
Einnig segir hann frá stórri afhendingu til safnsins frá Húsmæðraskóla Suðurlands að Laugarvatni 
og minjanefnd Sambands sunnlenskra kvenna.  
Fer hann yfir fjárhagsstöðu safnsins og breytingar sem voru gerðar á bókhaldi. 
Lýður segir frá því að á komandi ári verði tvenn stórafmæli sem verða gerð skil á safninu, þ.e. 
Flóaáveitan verður 100 ára og er fyrirhuguð sýning um hana og Kambsránið 200 ára og er 
fyrirhugað að halda málþing um það.   
Einnig segir hann frá því að samþykktir byggðasafnsins séu teknar í gildi eftir auglýsingu í B-deild 
Stjórnartíðinda.  
Ræðir hann um umhverfið í kringum Húsið en hann telur mikilvægt að fara í hellulagningu torgsins 
en þarf að vera í samstarfi við Sveitarfélagið Árborg.  
 
Formaður gefur orðið laust til máls tekur formaður og ræðir um erindisbréf fyrir safnið. Ekki er 
talin þörf á að endurskoða það ef mið er tekið af nýjum samþykktum.  
 

3. Starfsáætlun 
Lýður fer yfir starfsáætlun næsta árs. Aðgangseyrir inn á safnið verður 2.000 kr. og verður opið 
frá 1. maí - 30. september auk þess sem opið verður um páskana, helgar í október og jólaaðventu. 
Einnig verður Sjóminjasafnið opið samkvæmt þjónustusamningi. 
Áfram verður unnið að varðveislu og skráningu á safnakosti ásamt því að grisjun fer fram 
samkvæmt grisjunarstefnu.  
Fyrirhugað er að heildarstefna safnsins verði endurskoðuð og farið verður í viðhald og 
endurbætur á húsakynnum samkvæmt verkáætlun. 



Áfram á að vinna og efla fræðslu fyrir grunnskólabörn og einnig á að vinna að mótun safnafræðslu 
fyrir ólík skólastig.  
Til stendur að útvíkka starfsemi safnsins með fjölbreyttum viðburðum og fræðslu.  
 

4. Fjárhagsáætlun 2027 
Lýður og Árni fara yfir fjárhagsáætlun Byggðasafns Árnesinga fyrir árið 2027. 
 
Formaður gefur orðið laust til máls tekur auk formanns Haraldur Þór Jónsson. 
 
Fjárhagsáætlun Byggðasafns Árnesinga 2027 er borin undir atkvæði og samþykkt samhljóða. 
 

5. Önnur mál.  
Sigríður Ósk Harðardóttir spurði um fjölda gesta á árinu. Lýður segir að 6.400 gestir hafi sótt safnið 
árið 2025 og er gestafjöldi svipaður á þessu ári.  
Haraldur Þór Jónsson, Þórhildur Dröfn Ingvadóttir og Jón Bjarnason ræða um gjaldskrá safnsins 
og minna á að halda hækkuninni innan 2,5% marka. 

Lýður ræðir um minjasafn Emils Ásgeirssonar í Gröf, en þarna er merkilegt einkasafn sem þarf að 
huga að og varðveita. Jón Bjarnason býður stjórnina velkomna í heimsókn í Hrunamannahrepp.   

 

Fundi slitið kl. 13:37 

Bragi Bjarnason, Sveitarfélagið Árborg 
Kjartan Björnsson, Sveitarfélagið Árborg 
Brynhildur Jónsdóttir, Sveitarfélagið Árborg 
Sveinn Ægir Birgisson, Sveitarfélagið Árborg 
Þórhildur Dröfn Ingvadóttir, Sveitarfélagið Árborg 
Linda Björk Hilmarsdóttir, Sveitarfélagið Árborg  
Sigríður Ósk Harðardóttir, Sveitarfélagið Árborg 
Sigurbjörg Guðmundsdóttir, Sveitarfélagið Árborg 
Matthías Bjarnason, Sveitarfélagið Árborg 
Ellý Tómasdóttir, Sveitarfélagið Árborg 
Margrét Björk Ólafsdóttir, Sveitarfélagið Árborg 
Árni Magnússon, Sveitarfélagið Árborg 
Heiðrún Kristmundsdóttir, Sveitarfélagið Árborg  
Birgir Marteinsson, Sveitarfélagið Árborg 
Haraldur Þór Jónsson, Skeiða- og Gnúpverjahreppur 
Jón Bjarnason, Hrunamannahreppur 



Daði Geir Samúelsson, Hrunamannahreppur 
Helgi Kjartansson, Bláskógabyggð 
Stefanía Hákonardóttir, Bláskógarbyggð 
Guðmundur Finnbogason, Grímsnes- og Grafningshreppur 
Andrés Bertelsen, Grímsnes- og Grafningshreppur 
Árni Eiríksson, Flóahreppur 
Ingimar Guðmundsson, Hveragerðisbær 
Lárus Jónsson, Hveragerðisbær 
Marta Rut Ólafsdóttir, Hveragerðisbær 
Birgitta Ragnarsdóttir, Hveragerðisbær 
Grétar Ingi Erlendsson, Sveitarfélagið Ölfus 
Gestur Þór Kristjánsson, Sveitarfélagið Ölfus 
Berglind Friðriksdóttir, Sveitarfélagið Ölfus 
Ingibjörg Garðarsdóttir, fjárhaldsmaður 
Rósa Sif Jónsdóttir, ritari 

